
র্তাহার সকল গ্রন্থের মধ্যে ধাত্রীশিক্ষা ও শরীরপালন সৰ্ব্বাপেক্ষ লোকের উপকারী। ধাত্রীশিক্ষার পরিচয় আমরা পূৰ্ব্বে দিয়াছি। তদপেক্ষা শরীরপালন আরও লোকহিতকর । আমরা যে সকল দৈনিক ক্রিয়া করিয়া থাকি—স্নান, আহার, পান, শয়ন, নিদ্রা, সকলেতেই আমরা প্রায় প্রত্যহ স্বাভাবিক নিয়ম লঙ্ঘন করিয়া থাকি – নিয়ম লঙ্ঘন করিলেই তাহার ফলে পীড়া জন্মে । আমাদিগের দেশে যে এত রোগ, সকলই রুগ্ন, জর প্লীহায় কাতর, ক্ষীণজীবী তাহার এক মাত্র কারণ দেশের কুরবস্থাবশতঃ, এবং দেশাচারে দৌরাত্ম্যবশতঃ স্বাভাবিক নিয়ম সকলের উল্লঙ্ঘন। লোকের কুরবস্থার কারণে যে সকল নিয়মের ব্যতিক্রম ঘটে, শত সহস্ৰ বিধান দিলেও তাহার পালন হইবে না । যাহার অল্প যোটে না, তাহাকে সহস্ৰ বার উত্তম আহারের ব্যবস্থা দিলেও তাহার স্বাস্থ্যরক্ষার উপায় হইবে না। যে দেশে কোন গৃহই শুষ্ক হয় না, সে দেশে শুষ্ক গৃহে বাসের বিধান বৃথা । কিন্তু সকল নিয়মই এরূপ নহে। অধিকাংশ নিয়ম লঙ্ঘনের কারণ, লোকের অজ্ঞতা, এবং প্রচলিত রীতি । এই সকল কুসংস্কার দূর করিলে জনসাধাবণেব বিশেষ মঙ্গলের সম্ভাবনা । এ শিক্ষা বালক যুবা বৃদ্ধ বণিতা সকলেরই হওয়া উচিত। এ দেশে কাহারও হয় না। শরীরপালন ক্ষুদ্র পুস্তক হইলেও এ দেশীয় লোকের পক্ষে শিক্ষার উপযোগী। আমরা বাঙ্গালা বা ইংরেজী আর এরূপ পুস্তক দেখি নাই। তাহার বিশেষ কারণ এই যে ইহা এ দেশেব লোকের অবস্থা, দেশের অবস্থা, এবং লোকের আচার ব্যবহারের প্রতি দৃষ্টি রাখিয়া লিখিত হইয়াছে, এবং একজন বহুদশী চিকিৎসকের বহুদৰ্শিতাব ফল ইহাতে সন্নিবেশিত হইয়াছে। তুরূহ বৈজ্ঞানিক তত্ত্ব, যাহা সাধারণে বুঝিবে না, তাহা বুঝাইবার চেষ্টা করিয়া পুস্তক দুর্ব্যবহার্য্য করা হয় নাই । অতি সরল ভাষায় এবং নিতান্ত পরিষ্কার রীতিতে অতিশয়, প্রয়োজনীয় উপদেশ সকল লিখিত হইয়াছে। বালকে বিনা উপদেশেও ইহা বুঝিতে পারে। আমাদিগের বিবেচনায় রুগ্ন বাঙ্গালীর সন্তানকে যদি কোন গ্রন্থ পড়িতে হয়, তবে এই গ্রন্থ সকলের অগ্রে পড়া উচিত। শুনিয়াছি ভারতবর্ষীয় গবর্ণমেণ্ট স্বাস্থ্যরক্ষা সম্বন্ধে সরল পুস্তকের জন্য পুরস্কার ঘোষণা করিয়াছেন । আমরা এমন বিবেচনা করিনা যে ইহার অপেক্ষা উত্তম পুস্তক তাহারা পাইবেন— বিশেষ সাহেবের লেখা গ্রন্থ কখন এ দেশীয় লোকের ব্যবহারে উপযোগী হইবে না। আমাদের বিবেচনায় এই গ্রন্থখানি যাবতীয় ভারতবর্ষীয় ভাষায় অনুবাদিত হইয়া সৰ্ব্বত্র বিদ্যালয়ে প্রচলিত হওয়া বিধেয় ।
ইহাতে লিখিত কয়টি প্রস্তাব আছে — স্নান, জাহার, পান, শয়ন, নিয়া, ব্যায়াম, পরিধান, পীড়ার সময় সাধারণ নিয়ম, কতিপয় অতি প্রয়োজনীয়

		 এই পাতা শেষ সম্পাদিত হয়েছে ০৯:১০টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

